Вобразы-носьбіты аўтарскай пазіцыі: Чарнавус, Левановіч, Вера

 (Сатырычная камедыя К.Крапівы “Хто смяецца апошнім”)

Мэта

 мяркуецца, што да заканчэння ўрока вучні будуць ведаць: 

• значэнне вобразаў Чарнавуса, Левановіча, Веры ў вырашэнні канфлікту п’есы;

• правільны  адказ на выніковае тэставае заданне ўрока (гл. дадатак);

умець адбіраць моўны матэрыял для характарыстыкі вобразаў Чарнавуса, Левановіча, Веры; весці дыскусію, аргументаваць абраную пазіцыю; змогуць вызначыць аўтарскую пазіцыю ў вырашэнні канфлікту п’есы.

Сродкамі  матэрыялу ўрока аказаць уплыў на фарміраванне ўнутранага свету вучняў, садзейнічаць выхаванню культуры індывідуальнай і калектыўнай  навучальнай дзейнасці (уменні слухаць, уважліва адносіцца адзін да аднаго), спрыяць фарміраванню адмоўнага стаўлення да праяўлення дэмагогіі.

Тып урока: урок тлумачэння новага матэрыялу.

Від урока : урок-дыялог з элементамі разважання.

Ход урока

1 этап. Арганізацыйны ( да 3 хвілін)

Мэта: псіхалагічная падрыхтаванасць класа да ўрока, арганізацыя ўвагі вучняў.

Педагагічная задача: арганізаваць і падрыхтаваць вучняў да работы.

	Дзейнасць настаўніка
	Дзейнасць вучняў

	1.1.Арганізую ўвагу, добразычлівы настрой усіх вучняў.(Слайд №1)
1.2. Высвятляю ўзровень ведання зместу п’есы. Кожнаму вучню прапаную цытату з твора, трапную характарыстыку, па якой трэба пазнаць героя і знайсці аднакласнікаў, якім дасталіся характарыстыкі таго ж героя. ( 2 хвіліны) Вучні адбіраюць характарыстыкі Чарнавуса, Левановіча, Веры. (Слайд№2)
1.3.Прашу зверыць правільнасць выканання задання. (Слайды № 3,4,5,)

Чарнавус

1. “Але ж гэта трэба кінуць працу і заняцца гэтымі бруднымі плёткамі, траціць час, трапаць нервы. Мне гэта страшэнна непрыемна”

2. “Да гэтага дня я думаў, што маю справу калі не з салідным вучоным, ды, па крайняй меры, з сумленным чалавекам”

3.”Гэта непаразуменне, што вы дырэктар установы.Вы – прайдзісвет і авантурыст”

4. “Як бы вы мяне ні абзывалі, я вам не дазволю апашляць савецкую навуку”

5.Заняты навукай, не мае імкнення да разумення сапраўднай сутнасці людзей.

6. Бяздзейны, сацыяльна не актыўны чалавек.

7.”Выступаць з такім навуковым дакладам – гэта безабразіе. Адны траскучыя фразы і абсалютна нічога канкрэтнага.Не выкарыстаў нават таго матэрыялу, які яму быў дадзены амаль поўнасцю апрацаваным. І каго ён хацеў падмануць? ”

Вера

1. “Я нікому не скажу, што вы дзянікінскі палкоўнік”

2. “Вы – лгун і падлец”

3. “Гэта пісьмо паслана было прафесару Чарнавусу. Я прывезла копію. Вось, калі ласка”

4.”Добры клімат, цёця Каця, савецкі!”

5.”Наша справа – мел, гліна, вапна, фасфарыты. Галоўны далакоп – Аляксандр Пятровіч, а я яму дапамагаю”

6.Прадстаўляе ў камедыі перадавую частку грамадства – камсамольскую арганізацыю.

7.”Супакойцеся, Аляксандр Пятровіч. Супакойцеся, не гаруйце. Я пайду да Тамары, я ёй усё растлумачу. І да вас буду часта прыходзіць. Вы не толькі не страціце дачкі, а ў вас іх будзе дзве: дазвольце і мне лічыцца вашай дачкой”

Левановіч

1. “Малады хлопец, а хутка прафесарам будзе! І на чым вырас! На торфе! (Пра каго?)

2. “Чаму гэта ён там працуе, а сюды распараджацца ходзіць?” (Пра каго?)

3. “ У нас адна партыйная арганізацыя, а ён сакратар, вось і ходзіць па партыйных справах” (Пра каго?)

4. Словы і ўчынкі яго ўвогуле правільныя, нестае канкрэтыкі, ведання рэальных спраў, людзей.

5. “ Гм...Так...Так... Што ж, няхай чытай даклад... А я тым часам з свайго боку праверу некаторыя факты”

6. “Няхай жа ведаюць усе свінні – мамантавыя і немамантавыя: калі каторая з іх паспрабуе пакасціць у нашай савецкай навуцы, будзем біць проста па пятачку”

7. “Ходзяць чуткі, што нейкае шкодніцтва знайшлі ў яго працах”

1.4.  Аналізуем правільнасць выканання задання (зваротная сувязь)

Пытанні для абмеркавання

Як вы думаеце, што магло стаць прычынай памылкі ?( Схематычнасць вобразаў.

Падабенства сітуацый, у якія трапляюць героі.)
На чым будуецца ваша ўпэўненасць, што словы належаць гэтаму герою?

	1.1.Мабілізуюцца на работу,  адбіраюць характарыстыкі Чарнавуса, Левановіча, Веры. У працэсе выканання задання фарміруюць тры рабочыя групы ўрока
1.2. Правяраюць выкананае заданне

Вучні займаюць месцы працы груп “Чарнавус”, “Вера”, “Левановіч”
1.4. Карэкціруюць вынікі працы, разумеюць прычыны памылак, прыводзяць аргументы да правільных рашэнняў, дэманструюць веданне зместу п’есы,прымаюць рашэнне аб далейшым кірунку дзейнасці на ўроку


2 этап.  Вучэбная дзейнасць па ўспрыняцці праблемы ўрока (да 3 хвілін)

Мэта этапа: актывізацыя суб’ектыўнага вопыту вучняў, пазнаваўчы інтарэс, наяўнасць матывацыі, самавызначэнне на вынік ўрока.

Педагагічная задача: актуалізаваць апорныя веды і ўменні, сфарміраваць пазнавальныя матывы, стварыць умовы для самавызначэння вучняў на  дзейнасць і яе вынікі.

	2.1.Арганізую навучальны дыялог па высвятленні тэмы, мэты і праблемы ўрока.

Паколькі мы толькі што вызначыліся з матэрыялам урока, то цікава б было даведацца ў вас, спытаць ваша меркаванне пра тэму ўрока. Па якой тэме можна было б распавесці гутарку на ўроку? (Слайд№6)

Як вядома, па законах жанру сатырычнай камедыі станоўчыя вобразы ў п’есе дапамагаюць вызначыць аўтарскую пазіцыю. Такім чынам, я прапаную вам на ўроку паспрабаваць вызначыць, на каго ўскладаў надзеі К.Крапіва ў барацьбе з гарлахватчынай. (Слайд№7)

2.2. Прадстаўляю вучням ключавое пытанне ўрока.Працу на ўроку можна будзе лічыць паспяховай, калі ў вас атрымаецца запоўніць белыя плямы выніковага разважання па праблеме  ўрока правільна адабранымі цытатамі з твора, тымі высновамі, да якіх мы будзем прыходзіць, аналізуючы вобразы камедыі.( У кожнага вучня ёсць раздрукаванае выніковае заданне)  (Слайд №8)


	2.1. Вучні выказваюць розныя меркаванні, але верагодней за ўсё прапануюць тэму “Станоўчыя вобразы камедыі”  У дыялогу з настаўнікам высвятляюць для сябе мэты  і задачы ўрока.

2.2. Успрымаюць правілы ацэньвання выніковай  работы на ўроку.




3 этап .Абагульненне і сістэматызацыя ведаў па вырашэнні  мэтаў урока (да 30 мінут)

Мэта :рашэнне праблемы ўрока з апорай на ўласны вопыт, тэкст, веды па тэорыі літаратуры, пазнаваўчая актыўнасць вучняў.

Педагагічная задача: арганізаваць мэтанакіраваную  адукацыйную дзейнасць вучняў, стварыць сітуацыю творчых разважанняў з мэтай вырашэння праблемы ўрока.

	Дзейнасць настаўніка
	Дзейнасць вучняў

	3.1. Арганізую работу груп па высвятленні ступені разумення зместу матэрыялу ўрока, па ўспрыняцці праблемы ўрока.

Наколькі правільна мы з вамі сфармулявалі тэму ўрока, дапаможа праверыць наступныя заданні для груп.
(3 хвіліны на абдумванне) (Слайд №9)
1 група

Сатырычная камедыя не можа абысціся без гаваркіх прозвішчаў. Прааналізуйце яшчэ раз спіс дзеючых асоб камедыі. Падумайце, карыстаючыся прыёмам “Гаваркія прозвішчы”, якую дае падказку  драматург. Прыміце рашэнне аб пашырэнні ці скарачэнні спіса  станоўчых герояў.

2 група

Як вядома з артыкула “Аб сатырычнай камедыі”, ад савецкага драматурга патрабавалася строга прытрымлівацца ў сатырычным творы строгіх прапорцый у суадносінах станоўчага і адмоўнага : 90% - станоўчага, 10% - адмоўнага. Падумайце, ці ўдалося К.Крапіве выканаць гэтае патрабаванне. Калі не, то як удалося абысці?

3 група

Кандрат Крапіва добра вядомы нам як аўтар артыкула “Канфлікт – аснова п’есы”, у якім адзначаў , што папулярнасць п’есе гарантуе вастрыня канфлікту. Якой, на вашу думку, павінна быць прапарцыянальная суаднесенасць станоўчага і адмоўнага ў сатырычным творы, каб забяспечыць неабходную вастрыню канфлікту?

3.2.Слухаем меркаванні груп.

Як бачым, вынікі работы груп паказалі, што нельга герояў п’есы адназначна ўспрымаць як адмоўнымі, так і станоўчымі, за выключэннем Гарлахвацкага і Зёлкіна.

Гэта і будзе асноўнай цяжкасцю пры вызначэнні аўтарскай пазіцыі. Бо без дэталёвага аналізу мізансцэн, цяжка зрабіць правільную выснову наконт таго, каму давярае драматург у змаганні з гарлахватчынай, чые дзеянні лічыць правільнымі.

Такім чынам, асноўны носьбіт зла трапляе ў акружэнне людзей, якія аказваюцца не на належнай вышыні. Дзякуючы іх пасобніцтву ён атрымлівае магчымасць развіваць шкодніцкую дзейнасць.

3.3. Арганізую работу груп з мэтай высвятлення аўтарскай пазіцыі ў творы.

Заданне №2 групам (Слайды №10,11,12)
Кожная група атрымае  ўрывак з п’есы. Урывак мае пэўную недакладнасць, не адпавядае арыгінальнаму тэксту п’есы. Ваша задача за дзве хвіліны знайсці, якімі словамі герояў адрозніваецца ваш тэкст і арыгінал. 
3.4. Арганізую навучальны дыялог з мэтай высвятлення мастацкіх асаблівасцей твора.

Падумайце, чым выклікана такая замена ў тэксце. Ці лічыце вы гэта заданне карысным для вызначэння аўтарскай пазіцыі ў творы?

Карысным гэта заданне можна лічыць і па той прычыне, што яно дапамагае ўбачыць карыкатурны выгляд адмоўнай з’явы, шаржыраванне, бяскрыўдную, але на самай справе шкодную сутнасць герояў ( іронія). Бо як правільна вы заўважылі, рэальныя ўчынкі герояў заменены ідэальнымі для гэтай сітуацыі ўчынкамі.
3.5.Арганізую дыскусію па высвятленні аўтарскай пазіцыі ў творы.

Прапаную прадстаўнікам груп ( па два чалавекі) выстраіцца адзін за адным.

Пры станоўчым адказе на пытанне, вучань робіць крок управа, пры адмоўным – улева. На кожнае сцверджанне запрашаюцца наступныя прадстаўнікі груп.

Надзеі на перамогу ў змаганні з гарлахватчынай К.Крапіва  звязвае з Верай

Надзеі на перамогу ў змаганні з гарлахватчынай К.Крапіва  звязвае з Левановічам

Надзеі на перамогу ў змаганні з гарлахватчынай К.Крапіва звязвае з Чарнавусам

Вучні, якія не бяруць удзел у дыскусіі, запаўняюць заданні выніковага кантролю.

Нагадваю вучням, што лепшы аргумент у абарону сваёй пазіцыі – тэкст.


	3.1 Выконваюць заданні ў групах, прапаноўваюць розныя меркаванні
3.2. Карэкціруюць вынікі работы.

Адказваюць на пытанні настаўніка, высвятляюць мастацкія асаблівасці.

3.3. Вучні ў групах знаходзяць “немагчымыя “рэплікі герояў. 

3.4.. Прапануюць версіі адказу. Шукаюць адказ у тэксце твора.

Вядуць навучальны дыялог з настаўнікам. 
3.5. Аргументуюць абраную пазіцыю, прыводзяць цытаты, запаўняюць заданні выніковага кантролю



4 этап. Рэфлексія( да 3 хвілін)

Мэта этапа: усведамленне вучнямі актуальнай значымасці мастацкага твора, сітуацыі поспеху.

Педагагічная задача: стварыць умовы для ўсведамлення вучнямі  мастацкай значымасці  вывучанага твора, садзейнічаць узбагачэнню эмацыянальнага свету вучняў.

	Дзейнасць настаўніка
	Дзейнасць вучняў

	4.1. Арганізую работу з эпіграфам да ўрока.

Як вы думаеце, ці маглі б да нашага ўрока стаць эпіграфам наступныя словы6 “Сатырык сцвярджае адмаўляючы”?


	4.1.Перафразіруюць словы прапанаваныя да эпіграфа з улікам тэмы і праблемы ўрока.




5 этап. Абагульненне і сістэматызацыя па тэме ўрока (5 хвілін)

Мэта: даць правільны адказ на выніковае заданне ўрока
Педагагічная задача: стварыць сітуацыю творчага пошуку

	Дзейнасць настаўніка
	Дзейнасць вучняў

	4.1 . Я думаю цяпер вы справіцеся паспяхова з выкананнем задання.
	4.1.Даюць адказы на выніковае заданне, ацэньваюць сваю работу.


6 этап . Дамашняе заданне.(Слайд №17)
1
8

